
					இப்பக்கம் மெய்ப்பு பார்க்கப்படவில்லை
பாட்டுத் திறன் 299
தால் இயக்கப் புலப் படிமமும் வந்துள்ளமை கண்டு மகிழத் தக்கது. -
எல்லையில் மறைக ளாலும்
இயம்பரும் பொருள் ஈ தென்னத் தொல்லையில் ஒன்றே யாகித
துறைதொறும் பரந்த சூழ்ச்சிப் பல்பெரும் சமயம் சொல்லும்
பொருளும்போல் பரந்த தன்றே.8 இது வெள்ளம் பரவுவதைக் கூறும் பாடல். பரம்பொருள் ஒன்றேயா யிருப்பது போலச் சரயு வெள்ளமும் ஒன்றுதான்; பல சமயத்தினர் பரம்பொருளைப் பலபடியாகச் சொல்லுகின்றனர்; அங்ங்னமே வெள்ளம் ஏரி, தடாகம், குளம், குட்டை முதலிய இடங்களில் பல பெயர்களைப் பெறுகின்றது. இதில் அமைக் துள்ள பல் பெரும் சமயம் சொல்லும் பரம் பொருள்' என்பதில் மரபு வழிப்பட்ட படிமம் அமைந்துள்ளது; வெள்ளம் பாய்ந்தது என்பதில் இயக்கப்புலப் படிமம் பொருந்தியுள்ளது.
தாதுகு சோலை தோறும்
சண்பகக் காடு தோறும் போதவிழ் பொய்கை தோறும்
புதுமணத் தடங்கள் தோறும் மாதவி வேலிப் பூக
வனந்தொறும் வயல்கள் தோறும ஒதிய உடம்பு தோறும்
உயிரென உலாய தன்றே."
(பூகம்-கமுகு)
சரயுவெள்ளம் பல விடங்களில் உலாவியுள்ளதைக் காட்டும் பாடல் இது. சோலைகள், காடுகள், தடாகங்கள், கமுகக் தோட்டம், வயல்கள் - இவற்றுள் உலாவியிருப்பது உடம்புகள் தோறும் உயிர் புகுந்திருப்பதை உணர்த்துகின்றது. உயிர் உடம்புகள் தோறும் புகுந்திருப்பது மரபு நிலைப்படிமமாகும். வெள்ளம் உலவுதல் இயக்கப்புலப்படிமமாகும்.
படிமங்களின் கலவை பெரும்பாலும் படிமங்கள் தனித்து வருதல் அருமை; அவை கலவையாகவே கவிதைகளில் அமைந்து அவற்றிற்கு மெருகூட்டுகின்றன.
35. டிெ.டிெ. 19
36. டிெ. டிெ, 20

